
 

 

 

 

 

 

 

Inungnun Tuhaqtitaujuqhaq 

 

Kanadami Iviangirnin Maamaktittinirmun Havainiq 

Aullaqtirvia Ublua:  Aktuuba 3, 2025 
Nutqarvikhaa Ublua: Aktuuba 7, 2025 
Nunavut-tamaat 60 sec 

Ilauqatigilugin Aanniaqtailinirmut Havagvia quviahuutigiplugu Kanadami Iviangirnin 

Maamaktittinirmun Havainiq uvanga Aktuuba 1min 7mun. Uvani ukiup qanuriliurutaa, 

Hivulliutilugu Iviangirnin-maamaktittiniq: Piliurlutin aularaanginnaqtaaqtunik 

ikajurutikhanik, akhuurlugu ihariaginiq aularaanginnaqtunik, aajjikkiingniqaqunik 

ikajuutikhanik taapkuat hakugikhaqtitait ilagiiktun nunaptingni-tamaat piliuriami 

ilihimajunik ihumaliurutinik iviangirnin-maamaktittinirnik akhuuqlugillu nutaqqani 

aanniaqtailidjutainnik inuuhirittiarutainnullu. Ilitarijuqlu qanuqtun ilagiiktun, nunallaat, 

aanniaqtailinirnullu havaktiit tunijaaqtun nakuujunik ikajuutikhanik tamainnun iviangirnin-

maamaktittijunik angajuqqaamun. 

Iviangirnin-maamaktittiniq ihuaqtuq qanuriliuruti ikajurutikkut nutaqqamun 

aanniaqtailinirnun angikliharutaanun pivalliadjutaanullu, pipkaipluni amigaittunik 

ikajuutikhanik tamarminun mirraamun angajuqqaamullu. Una Nunarjuami 

Aanniaqtilinirmut Havagvigjuaq unalu Aanniaqtailinirmut Havagvia pitquijun 

taimaatuinnaqtuq iviangirnin-maammaktittiniq hivulliqpaani siksini tatqiqhiutini mirraap 

inuuniani pijaaqqat. Iviangirnin-maamaktittiniq pilimaitpat, uqaqatigidjavan munaqhi 

ikajuutikhanun. 

Ikajuutit iviangirnin milua ilaqaqtuq: 

• Tunijuq ihuaqtunik niqigiktunik mirraap nakuujumik angikliharutaanun 

pivalliadjutaanullu. 

• Ikajuutaujuq hiulliurnaittumik, puvangni aanniarnaittumik, namuuniangittaangani, 

itiktangittaangani, uvanilu hinikhutik tuqudjutinun pingittaanginni. 

Tamapta havagutiqaqtugun ikajurutikkut iviangirnin-maamaktittinirnik angajuqqaanik. 

Ilagiiktun ikajuqtaaqtait iviangirnin-maamaktittinirnik angajuqqaat talvuunga ikajurnikkut 

iglumi hanaqidjutikhainnun, ulapqiqatigilugin taiguutilugilluunniit aallat nutaqqat 

maamaktittiliraangat, igaluniluunniit niqiniktunik niqikhanik imaatun qajuq nattirnin.  



ᑭᒃᑯᑐᐃᓐᓇᕐᓄᑦ ᑐᓴᕋᑦᓴᐃᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 
Tuhaqtipkaijiit 

Aallanik ilitturipkaidjutikhanik iviangirnin-maamaktittinirnun, uqaqatigidjavan nunallaami 

munaqhitkut apiriluguluunniit munaqhi uumani Aanniaqtailinirmut Havagviani Iviangirni-

maamaktittinirnik Makpiraanganik. 

### 

 
Tuhaqtipkainikkut Uqarvigijakhaq: 
 
Charmaine Deogracias 
Atanngujaq, Tuhaqtipkaijini 
Aanniaqtailinirmut Havagvia 
867-975-5712 
cdeogracias@gov.nu.ca 

https://www.gov.nu.ca/sites/default/files/documents/2025-10/GN_-_Health_-_Breastfeeding_Basics_-_INUINNAQTUN_-_2024-12-04_23_.pdf
https://www.gov.nu.ca/sites/default/files/documents/2025-10/GN_-_Health_-_Breastfeeding_Basics_-_INUINNAQTUN_-_2024-12-04_23_.pdf
mailto:cdeogracias@gov.nu.ca

